            Улсын Их Хурлын Аюулгүй байдал, гадаад бодлогын  байнгын хорооны 2002 оны 4 дүгээр сарын 17-ны өдрийн хуралдаан 16 цаг 20 минутад Төрийн ордны “А” танхимд эхлэв.


Хуралдааныг Улсын Их Хурлын гишүүн, Байнгын хорооны дарга Д.Лүндээжанцан нээж, ирц, хэлэлцэх асуудлыг танилцуулав. 


Байнгын хорооны хуралдаанд ирвэл зохих 20 гишүүнээс 13 гишүүн ирж, 65.0 хувийн ирцтэй байв. Үүнд:


а/Чөлөөтэй: Ц.Баасанжав, Ц.Нямдорж, С.Оюун, С.Төмөр-Очир, У.Хүрэлсүх, Н.Энхболд

б/Өвчтэй: Н.Ганбямба 


”Эрчим хүчний салбарын хөтөлбөр-1”-ийн зээлийн хэлэлцээрийн төсөл /зөвшилцөх/


Хэлэлцэж буй асуудлаар Дэд бүтцийн сайд Б.Жигжид, Санхүү, эдийн засгийн яамны дэд сайд Т.Энхтайван, Дэд бүтцийн яамны Түлш, эрчим хүчний газрын дарга Ц.Сүхбаатар, Эрчим хүчний удирдах газрын дэд дарга Д.Алтанхуяг, Санхүү, эдийн засгийн яамны Эдийн засгийн хамтын ажиллагаа, удирдлага, зохицуулалтын газрын орлогч дарга Г.Даваажаргал, мөн газрын мэргэжилтэн Б.Хосбат, Гадаад харилцааны яамны ажилтан Ц.Болор нар хуралд оролцов.  


Төсөл санаачлагчийн танилцуулгыг Дэд бүтцийн сайд Б.Жигжид танилцуулав. 


“Эрчим хүчний салбарын хөтөлбөр 1”-ийн зээлийн хэлэлцээрийн тухай Эдийн засгийн байнгын хорооны дүгнэлтийг УИХ-ын гишүүн Д.Түмэндэмбэрэл, Төсвийн байнгын хорооны дүгнэлтийг УИХ-ын гишүүн Б.Өвгөнхүү нар уншиж танилцуулав. 


Уг асуудалтай холбогдуулан УИХ-ын гишүүн Г.Төртогтох, Р.Гаваа, Х.Жекей, П.Жасрай, Ш.Гунгаадорж нарын асуусан асуултад Д.Лүндээжанцан, Б.Жигжид, Т.Энхтайван нар хариулж, нэмэлт тайлбар өгөв. 


УИХ-ын гишүүн Р.Гаваа, П.Жасрай нар саналаа хэлэв.


Уг асуудлыг хэлэлцээд Аюулгүй байдал, гадаад бодлогын байнгын хорооны гишүүд 100 хувийн саналтайгаар “Эрчим хүчний салбарын хөтөлбөр 1”-ийн зээлийн хэлэлцээрийг байгуулахыг дэмжив. 

           Хуралдаан 17.00 цагт өндөрлөв.

           ТАНИЛЦСАН:


АЮУЛГҮЙ БАЙДАЛ, ГАДААД

БОДЛОГЫН БАЙНГЫН


ХОРООНЫ ДАРГА 




Д.ЛҮНДЭЭЖАНЦАН

ГАР ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА 





С.ЭРДЭНЭЧИМЭГ


                     АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 2002 ОНЫ 4 ДҮГЭЭР САРЫН 17-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Байнгын хорооны хурал эхлэе. Өнөөдрийн хуралдаанаар дараах асуудлыг хэлэлцэнэ. Эрчим хүчний салбарын хөтөлбөр 1-ийн төсөл, зээлийн хэлэлцээрийн төслийн тухай байгаа. Монгол Улсын Засгийн газар, ХБНГУ-ын Сэргээн босголтын зээлийн банк хооронд байгуулах Эрчим хүчний салбарын хөтөлбөр 1-ийн зээлийн хэлэлцээрийн төслийг Засгийн газрын хуралдаанаар хэлэлцээд Олон улсын гэрээний тухай Монгол Улсын хуулийн дагуу манай Байнгын хороотой зөвшилцөхөөр ирүүлсэн. Энэ асуудлаар манай хороо Эдийн засгийн байнгын хороо, Төсвийн байнгын хороонд явуулсан. Эдгээр Байнгын хороод хэлэлцээд санал дүгнэлтээ гаргасан. За ингээд энэ асуудлыг хэлэлцэе гэсэн саналтай гишүүд гараа өргөнө үү. За энэ асуудлыг хэлэлцэе. 

За ингээд хэлэлцүүлэгтэй холбогдуулаад ажлын хэсгийг танилцуулъя. Монгол Улсын Засгийн газрын гишүүн, Дэд бүтцийн сайд Б.Жигжид, Санхүү, эдийн засгийн дэд сайд Т.Энхтайван, Дэд бүтцийн яамны газрын дарга Сүхбаатар, Эрчим хүчний удирдах газрын орлогч дарга Д.Алтанхуяг, Гадаад хэргийн яамны мэргэжилтэн Болор, Санхүү, эдийн засгийн яамны зээлийн гэрээ хариуцсан мэргэжилтэн Хосбат нар оролцож байна. За ингээд санаачлагчийн танилцуулгыг Жигжид сайд танилцуулна. 


Б.Жигжид: Баярлалаа, даргаа. Та бүхний амар амгаланг айлтгая. Энэ Германы Засгийн газар, Монгол Улсын Засгийн газар хооронд Монголын эрчим хүчний системийн дамжуулах сүлжээ гол гол удирдлагын цэгүүдийн техникийн, технологийн тоног төхөөрөмжийг шинэчлэх төслийн талаар зарчмын хувьд харилцан тохиролцож, энэ төслийг БНАГУ-ын хөнгөлөлттэй зээлээр хэрэгжүүлэхээр тохиролцсон юм. Энэ төслийн хүрээнд бол 3, 4, 2 дугаар цахилгаан станц, дамжуулах томоохон сүлжээнүүдийн 80 гаруй гүйдлийн трансформаторыг шинэ техникийн хүрээнд солих, 13 нь цахилгааны дэд станцын тоног төхөөрөмжүүдийг, түүний дотор тосон залгууруудын хамгийн сүүлийн үеийн хийн залгуураар солих болон удирдлагын сүлжээг сайжруулах, хяналтын системийг сайжруулах зэрэг ийм арга хэмжээнүүд тусгагдаж байгаа. Нийтдээ Германы хөрөнгө оруулалтаар 16.0 сая дойч марк, Монголынх 3.1 тэрбум төгрөгийн Монголын талын санхүүжүүлэлтэд нийтдээ 22.6 сая дойч маркийн санхүүжилтийг энэ төсөлд хэрэгжүүлэх ийм төсөл байгаа юм. 

Энэ бол төслийг хэрэгжүүлснээр бол одоо эрчим хүчний системийн тослох, салгах, хяналтын тоног төхөөрөмж ихээхэн муудсанаас болж ноцтой аваар осол гарах, үүнээс болоод олон сая киловатт цагийг түгээж чадахгүй байх, хэрэглэгчдийг хохироох, засвар үйлчилгээний зардал өндөр байгаа энийг бууруулах зэрэг чухал арга хэмжээнүүд тусгагдаж байгаа юм. 

За ингээд энэхүү гэрээг хэрэгжүүлэх талаар шийдвэрлэж өгөхийг хүсч байна. Баярлалаа, анхаарал тавьсанд.

Д.Лүндээжанцан: Хууль санаачлагчийн танилцуулгыг сонслоо. За одоо ингээд асуулт, хариултандаа оръё. Асуулт, хариултанд орохын өмнө хоёр Байнгын хорооны дүгнэлтийг эхлээд сонсох уу, тийм горимын санал байна. Тэгээд дараа нь асуулт, хариултандаа орж. За тэгвэл эхлээд Түмэндэмбэрэл гишүүн Эдийн засгийн байнгын хорооны дүгнэлтийг танилцуулна. 

Д.Түмэндэмбэрэл: Зээлийн гэрээний өргөн барьсан төсөлтэй Эдийн засгийн байнгын хороо танилцаад зөвшилцөх нь зүйтэй гэж сая тохирлоо. За ингээд энэ шийдвэрийг гаргахдаа бас хэд хэдэн зүйл дээр анхаарлаа хандууллаа. 

Нэгдүгээр зүйл дээр зээлийн гэрээг хэрэгжүүлэх энэ хөтөлбөрийн өмнө хэрэгжүүлж байсан, бас Скада гэдэг төсөл байгаа, энэ төсөл яагаад зогссон юм, энэ ямар хүмүүсийн хариуцлагаас болж ингэв, энэ дээрээс ямар хохирол учирч байна вэ, цаашид энэ төслөөр бий болсон тоног төхөөрөмжүүдийг цаашид яаж шийдвэрлэх юм гэдэг асуудлыг тодотгох гэсэн ийм даалгавар өгөгдлөө. 

Хоёрдугаар асуудал зээлийн гэрээний үр ашгийн асуудлуудыг авч үзсэн. Энэ талаар Эдийн засгийн байнгын хорооноос нэмэгдэл тодорхойлолт гаргуулж, тооцоо хийлгэлээ. Энэ тооцоо хийлгэсний үндсэн дээр энэ үр ашиг нь бол эрчим хүчний нийт системийн хэмжээнд болон цаашид хэрэглэгчдийн хэмжээнд энэ үр ашиг нь олон жилийн хугацаанд гарах юмаа, энэ бол үр ашигтай систем юмаа гэж ингэж тооцож үзлээ. 

Гуравдугаарт энэ зээлийн гэрээг хэрэгжүүлэхэд нэгдүгээрт удирдлагын зардлыг хямдруулж хийх нь зүйтэй, энэ гэрээнд удирдлагын зардал өндөр байна гэж үзээд, энийг 20 хувиар хямдруулах шаардлагатай зээлийн гэрээндээ ийм тодотгол оруулъя гэж үзлээ. 

Дамжуулан хийх зээлийн гэрээг дамжуулан хийхдээ шууд хэрэглэгчдэд нь дамжуулж зээлийнхээ гэрээг байгуулъя, түүнээс одоо дунд нь завсарын байгууллагаар дамжуулах, ялангуяа хууль бус хуулинд заагдаагүй байгаа удирдах газраар дамжуулж олгох нь зохистой биш гэсэн ийм зүйлийг сая зөвлөмж болголоо. Мөн дамжуулан зээлдүүлэх гэрээний хүүг 4 хувь байгааг бас өндөр, эрчим хүчний тухайд өндөр хүү байна, энийг бол багасгаж өгөх нь зүйтэй гэсэн ийм зүйлийг ярилцлаа. 

Эргэн буцааж төлөх нөхцөлийг нилээн сайн үзэх, дамжуулан зээлдүүлэх гэрээ хийх үедээ буцааж төлөх нөхцөлөө сайн тодорхойлох асуудал чухал байна. 

Дараачийн нэг асуудал саяын хуралдаанаар зээлийг гэрээг нэгдүгээрт хугацаа их тулгаж өгсөн явдал бол учир дутагдалтай байна, цаашид зээлийн гэрээнээсээ өмнө зээлийнхээ төслийг, хийх гэж байгаа төсөл тооцоогоо урьдчилан танилцуулж байх асуудал чухал байна гэдгийг ярилцлаа. 

Ингээд зээлийн гэрээг зөвшилцөлийн хэмжээнд зөвшөөрч, гарын үсэг зурахад одоо татгалзах зүйлгүй гэж санал гаргалаа. 

Д.Лүндээжанцан: Өвгөнхүү гишүүн Төсвийн байнгын хорооны дүгнэлтийг танилцуулна. 

Б.Өвгөнхүү: Төсвийн байнгын хороо хариуцаж байгаа яамдын мэргэжлийн хүмүүстэй уулзсан, тэгээд дүгнэлт хийж байгаа. Төсөл хэрэгжүүлэх нь ойлгомжтой, энэ бол тодорхой төсөл. Энэ бол эрчим хүчний одоо энэ тасалдлыг арилгаж хэвийн болгох, нөгөө талаар хэмнэлтийг гаргах, үргүй зардлыг багасгах, найдвартай ажиллагааг хангахад чиглэсэн учраас энийг дэмжиж байгаа. 

За гэхдээ энэ зээл бол өмнө энэ салбарт авсан зээлтэй нэмэгдээд, зээлийг дарамтыг энэ салбарт нэмж байгаа. Урьдчилан өгсөн тооцоогоор бол 133.0 сая төгрөгийн зээл, тэрбум төгрөгийн эрчим хүчний салбарт байж байна. Эндээс юуны өмнө төлөхөөр тулчихаад байгаа зээл байгаа юм байна. жишээлбэл Дундговийн дулааны цахилгаан станцын 2.0 сая Солонгосын зээл байна, Эгийн голын усан цахилгаан станцын тусгай эрхээр авсан зээл 3.0 сая төгрөгийн төлбөр тулж байгаа юм байна, 2002 онд төлөхөөр. Гэтэл Өмнөговийн дулааны цахилгаан станц 1 тэрбумын алдагдалтай явж байгаа гэсэн зүгээр урьдчилгаа ийм мэдээ байдаг, хэн төлөх вэ, хамгийн гол нь буцааж төлөх найдварын тухай нилээн хатуу ярих асуудал гарч байгаа юмаа. 

За энэнээс гадна энэ төслийг хэрэгжүүлэх удирдлагын зардлууд их байна гэж үзэж байгаа. Жишээлбэл энэ төслийг хэрэгжүүлэхэд жилд удирдлагын зардал нь жилд 217.5 сая төгрөг, жилийн төслийн хугацаанд бол 870.0 сая төгрөг гарч байгаа юм. Тэгэхээр зэрэг сая хамтарсан хурлаар удирдлагын зардлыг тодорхой хувиар бууруулах санал оруулсан, тэрийг та бүхэнд сая хүргэлээ. 

Нөгөө талаар бид бас Эдийн засгийн байнгын хороотой санал нэг байгаа. Эргэж төлөх эзэн тодорхой байлгах, хамгийн гол нь. Үүнтэй холбогдуулаад цаашдаа энэ зээлийн зохицуулалтын асуудлыг тодорхой болгож, тодорхой эзэнжүүлэх, хяналт тавьдаг ийм систем үндсэндээ бүдэг байна гэж үзсэн. Ийм учраас зээлийн дарамтыг багасгах чигтэй ийм бодлого хэрэгтэй байна гэж үзсэн. Тэгээд энийг төслийг зөвшилцөж оруулж байна.

Д.Түмэндэмбэрэл: Түрүү дутуу хэлчихэж.  Энэ зээлийг хэрэгжүүлэхдээ мэргэжилтнүүдтэй нь бид нар уулзсан.Мэргэжилтнүүдийн тавьж байгаа хүсэлт бол одоогийн Сказ системээс дараачийн зээлийн энэ хэрэгжих төсөл бол эргэх удирдлагын холбоог хийж өгөхгүй бол энэнээс болоод ялгагдаад байх юм байхгүй болно гэсэн ийм юм ярьж байгаа. Энэ эргэх удирдлагын холбоо гэдгийг хийж өгөх, хоёрдугаарт сая Эдийн засгийн байнгын хорооны хурал дээр Дамиран гишүүний саналаар хоёр дахь хэлхээний тэжээлийн блок, тэжээлийн асуудлыг шийдвэрлэж энэ төслийн хүрээнд шийдэх нь зүйтэй гэсэн ийм асуудлуудыг тавьсан. Энийг протоколд тусгах асуудлыг ярьсан. 

Д.Лүндээжанцан: За асуулт, хариултандаа оръё. Эхлээд Төртогтох гишүүн, Амарсайхан гишүүн, Гаваа гишүүн, Жекей гишүүн, Жасрай гишүүн. 

Г.Төртогтох: Тэгэхээр Эдийн засгийн байнгын хороо, Төсвийн байнгын хорооны санал дүгнэлт дээр анхаарах юм байх шиг байна. Тэр удирдлагын зардлыг бууруулах, зээлийн хүү өндөр байгааг бууруулах чиглэлээр ажилла гэсэн ийм юу гарч байгаа юм байна. Тэгэхээр зэрэг ингэж ажиллах боломж нөхцөл нь ер нь аль хэр байгаа вэ гэдгийг, за тэгээд тэр одоо дамжуулан зээлдүүлэх шууд одоо зээлдэгчидтэй шууд харьцаад зээлдүүл гэсэн ийм асуудлыг байна. Энийг энэ одоо зээл авах гэж байгаа байгууллагууд юу гэж үзэж байна вэ, шийдэх боломжтой гэж үзэж байна уу, яаж байна гэсэн нэг асуулт байна. 

Д.Лүндээжанцан: Хэн хариулах вэ, за Энхтайван сайд. 

Т.Энхтайван: За баярлалаа. За тэгэхээр энэ зээлийн хэлэлцээрийг зөвшилцөх энэ юу нь дээр бас удирдлагын зардал, ялангуяа тэр зөвлөхийн зардал өндөр байна гэдэг асуудлыг түрүү бас ярьсан. Ялангуяа энэ зөвлөхийн зардал бол урьд хийж байсан гэрээнүүдэд нилээн өндөр байсан, зүгээр одооны энэ гэрээн дээр бол ойролцоогоор 8 хувь орчим бууж ирж байгаа нийт зардлын. Гэлээ ч гэсэн энэ гэрээний хүрээнд бас бид нар Германы талтай уг нь хэлэлцээрийн явцад нилээн их ярьж байж, анх тавьж байсан санал нь өндөр байсныг бол 8 хувьд бууруулчихаад байгаа юм. 

За ер нь зүгээр түрүүний Эдийн засгийн байнгын хороо, Төсвийн байнгын хороо 20 хувь гэж одоо ярьсан бол би бас яг 20 хувиар бууруулна гэхэд бас жоохон хэцүү байх болов уу, ямар ч байсан бол тодорхой хэлбэрээр ярихад бол бага хэмжээгээр бууруулах боломж гарах байхаа гэж бодож байна, тэрнээс биш яг 20 хувь гэдэг бол энэ чинь ард талдаа бас нарийн тооцоо судалгаатай учраас жоохон хэцүү байхаа гэж. 

Зээлийн хүүг бол дамжуулан зээлдэх зээлийн хүүг 4 хувь өндөр байна гэж яриад байгаа, ерөнхийдөө бол бас эрчим хүчний салбарын хувьд өндөр гэсэн асуудлыг авч үзэж болох юм. Ер нь тэгэхдээ Азийн хөгжлийн банк, бусад байгууллагуудтай бид нар нийтийн ахуйн үйлчилгээний төсөл дээр хүртэл бол 4.5-6 хувийн хүүг бууруулах гэж их ярьж ярьж 4.5-6 хувь дээр бууруулж байгаа. Эрчим хүчний салбар дээрээ дунджаар бас бусад төслүүд дээр 4-6 хувийн хүүтэй юунууд бас бий, тэр бол харьцангуй өндөр. Бид нар авч байгаа зээл, мөн зээлийн эрсдэл энэ үйлчилгээнийхээ зардлыг бодоод энэ инфляцийн түвшинг ингээд бодоод үзэх юм бол 4 хувь гэдэг бол бас нэг их өндөр биш болов уу гэж. Ер нь Монгол Улсын инфляцийн түвшин дунд хугацаанд нэг 5-6 хувьд л байхаар төсөөлж байгаа, энэ бол 4 хувь гэдэг бол инфляцийнхаа түвшингээс бол нилээн доошоогоо буучихсан ийм хувь юм байгаа юм л даа. Тиймээс бол яахав бууруулах талаар анхаарч үзье, ер нь 0.5-аас илүү буурах магадлал бол бас их хэцүү гэдгийг хэлэх байна. 

Г.Төртогтох:

Т.Энхтайван: Энэ Жигжид сайд хариулах байх л даа. Энэ Эрчим хүчний удирдах газартай гэрээ байгуулж зээлдэгч гэдгээр одоо Засгийн газрыг төлөөлж Санхүү, эдийн засгийн яам, тэгээд Эрчим хүчний удирдах газар, тэгээд Германы Сэргээн босголтын банк ингэж гурвалсан гэрээ байгуулах гэж байгаа юм зээлдэгч гэдэг нь. Энэний оронд, Эрчим хүчний удирдах газрын оронд тэр Диспетчерийн алба, мөн одоо энэ Дэд станцууд гэдэг юмуу, бусад байгууллагууд эд нар эцсийн хэрэглэгчийн хувьд энэ гэрээг байгуулж болохгүй юу гэдэг асуудал бол бас ярьсан. Зүгээр энэ дээр бас бид нар ялангуяа энэ гарын үсэг зурах асуудлаас одоо энэ 4 сарын эхээр хүртэл бид нар ярихад Германы тал энэ уламжлал ёсоороо энэ их олон байгууллагуудтай ингээд байх боломж байхгүй, зохимжгүй юм, энэ агентлагтай байвал энэ уламжлал ёсоороо энэ маань ингээд болоод байсан, энэ хэлбэрээрээ зохицоё гэдэг энэ саналыг тавьсан байгаа юм. 

Б.Жигжид: Хэрэв тэр төсөл хэрэгжиж байгаа газар болгонтой гэрээ хийе гэвэл 2, 3, 4 дүгээр станц, дамжуулах сүлжээ гээд их олон газар болчихож байгаа юм. 10 сая орчим доллар юм л даа. Саяын Байнгын хорооны хамтарсан хурал дээр бол 2 зүйлийг бол Аюулгүй байдал, гадаад бодлогын байнгын хороонд оруулъя гэж би сонссон юм. Тэр нь бол тэр удирдлагын зардлыг бууруулах арга хэмжээ авах, хоёрт нь дамжуулан зээлдэх хүүг жаахан бууруулах арга хэмжээ байна уу гэдэг ийм л юм ярьсан л даа. Тэрнээс биш энэ тус тусдаа газартай гэрээ хийнэ гэж хэлээгүй, зүгээр энэ тухай ярилцснаас биш. Зүгээр одоо ямар утгаар ингэж хийх шаардлагатай байгаа юм, зайлшгүй шаардлагатай бол Германы талд энэ асуудлыг бид одоо буцлаа, бусад олон байгууллагатай хийе гэе гэж тавих л асуудал гарч ирж байгаа юм байна л даа. 

Д.Лүндээжанцан: За Амарсайхан гишүүн асуултаа тавья. 

Р.Амарсайхан: Төртогтох гишүүнтэй асуулт давхцаж байна. Гэхдээ Байнгын хорооны даргаас нэг зүйлийг тодруулмаар байна. Шууд энэтэй холбоогүй ч гэсэн. Гадаадын зээл тусламжийн зохицуулалтын тухай хууль гаргая гэж бид тохирсон. Тэгээд одоо ажлын хэсэг томиллоо, уг нь судалгаа явуулах ийм группүүдийг томиллоо гээд өмнө нь яригдаж байсан. Энэ ямар түвшинд явж байгаа вэ. 

Д.Лүндээжанцан: За энийг Засгийн газар оруулж ирж, Их Хуралд өргөн барих ёстой. Энхтайван сайд хариулна. 

Т.Энхтайван: За тэгэхээр энэ хуулийг одоо бас оновчтой боловсруулахын тулд бас нилээн судалгаа хийсэн. За энэ хуулийг гаргахаас өмнө зарим асуудлуудыг зохицуулахаар Засгийн газарт журам оруулсан байгаа юм, ялангуяа энэ одоо Олон улсын байгууллагууд ингээд энэ зээлийн хэлэлцээр батлахад их удаж байна, ийм тийм асуудал байна, бас зөвшилцөхөд бэрхшээл байгаа гээд. Гэхдээ энэ бүгдийгээ нэг мөсөн хуульдаа тусга гээд ингээд оруулж ирсэн байж байгаа. Энэ дээр бас Хууль зүйн яамтайгаа бас энэ зээл тусламжийн зохицуулалтын талаар үзэл баримтлал боловсруулах шаардлагатай гээд саяхан хоёр сайдын гарын үсэгтэйгээр зээл, тусламжийн зохицуулалтын асуудлаар үзэл баримтлал боловсруулсан. Одоо Хууль зүйн яам бол аливаа хуулийн төслийг хэлэлцэхдээ тэр үзэл баримтлал гэдгийг заавал хийж байх ёстой гэдэг тийм шаардлага тавиад эд нар нь ингээд одоо бүгд бүрдчихээд ойрын үед Засгийн газарт хэлэлцэхээр ингээд бэлэн болчихоод байж байгаа. Бүх холбогдох яамдуудаас саналыг авчихсан байж байгаа. 

Д.Лүндээжанцан: За Гаваа гишүүн асуултаа тавья. 

Р.Гаваа: За зээлийн гэрээний тухай асуудлаар би асуулт тавихгүй, би өөр асуулт тавьмаар байна. Нэгдүгээр асуудал энэ гадны зээлийн тухай гэрээг зөвшилцөх, соёрхон батлах асуудал маань бол УИХ-д хууль тогтоомжийн шийдвэрийн төслийг өргөн мэдүүлэх журамтай адил журамтай юу, үгүй юу гэдгийг нэгдүгээрт асуумаар байна. Хоёрдугаархи нь энэ зөвшилцөх процедур гэдгийг Засгийн газар ер нь юу гэж ойлгож, энэдээ яаж бэлдэж, яаж асуудлаа танилцуулж байгаа вэ. Энэ урьдах төрөл бүрийн гэрээний хэлцлийн асуудлаар бид нарын ярьж байх үед Байнгын хороодууд дээр удаа дараа яригддаг юмыг Засгийн газар яаж анхааралдаа авч хэрэгжүүлдэг юм бэ, тийм хэрэгжүүлж байгаа юм байна уу гэсэн хоёр дахь асуулт байна. Гуравдугаар асуудал ерөөсөө энэ эрчим хүчний хүрээний зээлийг авахгүй байвал өнөөдөр бидэнд юу учирчих гээд, юу нь болохгүй байгаа юм бэ. 

Д.Лүндээжанцан: Жигжид сайд хариулж бай, би яахав сүүлийнх нь хариулъя. 

Б.Жигжид: Ер нь бол 1990 оноос л хойш энэ эрчим хүчний, уул уурхайн үйлдвэрүүд айхтар хүнд байдалд орж, их айхтар ноцтой байдал үүсээд, тухайн үеийн Засгийн газар тодорхой арга хэмжээ авсны дээр өнөөдөр үйл ажиллагаа нь тогтворжлоо. Энэ тогтворжсоны үндсэн шалтгаан бол олон улсын байгууллага, санхүүгийн байгууллагуудаас, донор орнуудаас хөнгөлөлттэй зээл авч техник технологио янзалж, засвар үйлчилгээгээ хийсэнтэй холбоотой юм. Одоо хамгийн гол нь бол эрчим хүчний үйлдвэрүүдийн өмнө зогсож байгаа зорилт бол энэ одоо тогтворжсон үйлдвэрүүдийнхээ эдийн засгийн үр ашгийг дээшлүүлэх, аюулгүй байдлыг дээшлүүлэх ийм хоёр асуудал байж байгаа. Жишээ нь өнөөдөр сүлжээний алдагдал гэхэд л одоо комерийн алдагдалтайгаа нийлэх юм бол 2 дахин илүү шахуу алдагдалтай л байгаа байхгүй юу. Энэ бол нэг талаасаа хулгай хийж болдог тийм системийн тоног төхөөрөмжтэй байж байгаа, хоёрдугаарт сүлжээ, тоног төхөөрөмж нь хоцрогдсон тоног төхөөрөмжтэй байж байгаа, дээрээс нь хариуцлагын асуудал байж байгаа. 

Нөгөө нэг асуудал бол одоо жишээ нь тэр тосон залгуур л гэхэд одоо бид нар тосон залгуур гэдэг юмыг их хэрэглэж байгаа, нүсэх том тоног төхөөрөмж, тэрийг хийн тоног төхөөрөмжөөр солиход бол ухаандаа найдвартай ажиллагаа нь бараг 90 хэдэн хувиар дээшлээд явчихаж байгаа юм. Тэрийг л засах, тэр нь дандаа гадаадаас тос авчирч хийх, за тэгээд л сэлбэг материал гээд нэг удаа таслахад л одоо 220 киловольтын шугам дээр туслах залгуур ямар нэгэн байдлаар буруу, зөрүү тасалчих л юм бол 500-гаас дээш сая төгрөгийн хохирол үүсч байгаа. Энэ бүх юмнуудыг одоо энэ өөрөөр хэлэх юм бол найдвартай ажиллагааг нь дээшлүүлэх, сайн технологиор сольсноор алдагдал, зардлыг нь багасгах, за тэгээд үр ашгаа дээшлүүлэх ийм л одоо гол зорилгоор энэ зээлийг, өөрөө санхүүжүүлье гэхээр үнэхээр одоо 10-20 сая долларын хэмжээнд санхүүжилт хийх нь байтугай, их засвараа хийх чадваргүй ийм байдалтай байж байгаа юмаа. 

Ер нь одоо тэр одоо тавих гэж байгаа газовый залгуур гэдэг бол 20 жилд ямар нэгэн одоо үйлчилгээнээс өөр юм хийгдэхгүйгээр ажиллах л ийм л юм байгаа юм л даа жишээ нь. Инггээд бодох юм бол үнэхээр үр ашигтай зардал өртөг хэмнэсэн, найдвартай ажиллагаа нь дээшилсэн, энэ утгаар энэ зээлүүдийг ийм чиглэлээр бид зайлшгүй шаардлагатай гэсэн зээлийг авъя, зүгээр зайлшгүй шаардлагагүй зээлүүдийг аваад байх хэрэггүй юмаа гэдэг чиглэлийг одоо саяын тэр хууль гараад компаниуд бий болсны дараагаар та бүхэн ажигласан байх 4 дүгээр цахилгаан станцын дарга бол одоо ерөөсөө болж л өгвөл зээл авахгүй гэж байна лээ л дээ, тэгээд өндөр үнэтэй юм ороод ирдэг үндсэн хөрөнгө нь эрс өсөөд явчихад, үндсэн хөрөнгийн элэгдэл байгууллаа л гэхэд өртөг зардал нь асар өндөр болоод явчихдаг, тэгээд өрсөлдөх чадвар муутай болчихдог, ийм байдлуудыг ойлгож эхэлсэн л дээ. За баярлалаа.  

Д.Лүндээжанцан: Процедурын хувьд бол одоо ойлгомжтой шүү дээ. Ерөнхийлөгч, Засгийн газар олон улсын гэрээний төслийг УИХ-тай зөвшилцөх, түүнийг хэлэлцэх гээд 16-гын 3-аар л одоо зохицуулна, 2-оор. Юу гэхээр Монгол Улсын Олон улсын гэрээний төслийг нөгөө талтай зарчмын хувьд тохиролцсоны дараа түүнд гарын үсэг зурахаас өмнө, зарчмын хувьд тохиролцсоны дараа гээд байгаа шүү, за яахав тэрийг бол тохиролцчихож, тэгэхээр юм хөдөлгөөнгүй биш жоохон наашаа цаашаа болох боломж байх шиг байгаа юм. 

Аюулгүй байдал, гадаад бодлогын байнгын хороо урьдчилаад хэлэлцэнэ, гэрээний төсөл, эсвэл түүний дэлгэрэнгүй танилцуулга, холбогдох бусад баримт бичгийг Аюулгүй байдал, гадаад бодлогын байнгын хороо урьдчилан хэлэлцэхээс 3-аас доошгүй хоногийн өмнө Их Хурлын гишүүдэд тараасан байна. За энэ одоо тэгээд олон улсын гэрээний төслийг Их Хурлын Эдийн засгийн болон Төсвийн байнгын хороод урьдчилан заавал хэлэлцэж дүгнэлтээ Их Хурлын Аюулгүй байдал, гадаад бодлогын байнгын хороонд өгнө гэж. Ийм л зарчмаар явж байгаа. За ингээд манай хороод тохиролцож чадахгүй бол Аюулгүй байдал, гадаад бодлогын байнгын хорооны дүгнэлтэд зохих Байнгын хорооны гаргасан дүгнэлттэй санал нэгдээгүй тохиолдолд уг асуудлыг Их Хурлын нэгдсэн хуралдаанд оруулан зөвшилцөнө гэсэн ийм л журмаар бид явж байгаа, ерөөсөө хууль нь энэ. Тэрнээс биш хууль санаачлах, Их Хурлын шийдвэр, бусад шийдвэрийг санаачлах, өргөн мэдүүлэх журмын тухай хуулийн зарим хэсэг нь бол энэ бол тусгай төсөв, энэ хоёр бол тусгай зохицуулалтаар явдаг ийм учиртай. 

Тэгэхээр 11-ны өдөр Их Хуралд манай хороонд өргөн мэдүүлсэн байгаа энэ төслийг, 4 сарын 11-нд. Тэгэхээр одоо түрүүний хурал дээр ярих байх л даа Жигжид сайд, яагаад ингээд шахуу оруулж ирэв, ажлын хэсэг байгуулж, ажиллуулж, экспертиз томилж ингэх бололцоо муутайгаар яагаад ингэж шахуу, цагийн тулгаж оруулж ирэв ээ гэдэг дээр бол Жигжид сайд тайлбар хэлэх хэрэгтэй. 22-нд Монгол Улсын Ерөнхий сайд Холбооны Герман Улсад айлчлах гэж байгаа, энэ үеэр зурагдах гол тулгуур баримт бичиг нь гээд байдаг, тэгээд ингээд Аюулгүйн зөвлөлийн хурал 5 дахь өдөр болсон, би тэрэн дээр дуулж байгаа юм. Тэгсэн чинь 5 дахийн өдөр өглөө нь өргөн барьсан байгаа юм. За ингээд 1 дэхийн өглөө гишүүдэд тарсан байгаа юм, тийм байх аа Мөнхтуяа, байдал ер нь ийм л байгаа юм. Тийм учраас яагаад ингээд цаг нь тулваа гэдгээ Жигжид сайд тайлбарлах уу.

Б.Жигжид: За баярлалаа. Санхүү, эдийн засгийн яам, манай яам Германы холбогдох байгууллагуудтай энэ асуудлаар жил гаруй ажиллаж байгаа. Германы Засгийн газар Сэргээн босголтын банк нь ямар салбарт хаана энэ зээлүүдийг олгох вэ гэдэг асуудлаар маш удаан судалсан. Ер нь бол сүүлийн хэсэгт бол эрчим хүчний төвийн системийн найдвартай ажиллагааг дээшлүүлэх гол шугам сүлжээнд хөрөнгө оруулах, зээл олгох, сэргээгдэх эрчим хүчний талаар тодорхой хэмжээний зээл олгож болох юмаа гэдгийг нэгдүгээрт, хоёрдугаарт санхүү, эдийн засгийн бүтцийг сайжруулахтай холбогдсон ийм хоёр чиглэлд одоо зээл олгохоор, тусламж олгохоор ингэж шийдвэрлэсэн юм. Энэ нь бүр тулгаж саяхан шийдвэрлэгдсэн, 4 сарын 10-даар байхаа, эхээр хамгийн сүүлийн улсууд нь ирээд тохироод явсан. Ингээд одоо энэ эцэслэж удаан шийдэгдлээ, нилээн их судалсан, хөдөө, гадаа маш их явсан, аймгуудаар явсан, төвд их ажилласан. 

Тэгээд бас ний нуугүй хэлэхэд бол Ерөнхий сайд айлчлана гэдэг асуудлаар энэ асуудал нилээн явцтай болж, хурдан бидний хувьд юу гэдгийн, тэдний талаас нилээн хурдан алхам хийлээ, энэ байдлаар нилээн оройтож орж ирсэн гэдгийг тайлбарлая. Бид бас огт өөрсдөө буруугүй гэдэг юмуу, цаг хугацаа алдаагүй гэж хэлж болохгүй бас, удаашруулсан талаар хамтарч ажиллахдаа, ярилцаж тохиролцохдоо удааширсан байж магадгүй. Ер нь бол эрчим хүчний салбарт одоо энэнээс цааш өгөхгүй гэж байснаа дахиж судалснаар байгаад ерөөсөө болохгүй юм байна, гол үр ашгийг нь дээшлүүлэх юман дээр, хоёрдугаарт тэр хөдөөний чиглэлийн тэр нар, салхины юман дээр жаахан анхаарах нь зүйтэй юм гэсэн байдлаар ингээд хамгийн сүүлд шийдвэрээ гаргасан, энэ нилээн оройтож гарсан. 

Д.Лүндээжанцан: Өөр асуулт байна уу. 

Р.Гаваа: Өөр асуулт асуумаар байна. Соёрхон батлах асуудал маань …

Б.Жигжид: Ер нь асуудлыг тодотгоод Лүндээжанцан дарга хэлчихсэн хуулийн заалтыг тиймээ. Бид бол ухаан нь оройтуулсан ийм асуудал байна. Ер нь одоо Засгийн газар хуулийн дагуу баримталж байгаа, ерөөсөө Засгийн газрынхаа хурлаар яриад, бүх асуудлыг үзээд, за ингээд одоо энийг хуулийг дагуу холбогдох Байнгын хороодод зөвшилцөхөөр явуулахаар шийдвэрлээд л тэрний дагуу л манай Хэрэг эрхлэх газар маань оруулж байгаа. Зээл тусламжийн асуудлын яг гол асуудлыг барьдаг яам маань Санхүү, эдийн засгийн яам, ихэвчлэн одоо Улаан сайд оруулж байгаа, бид бол мэргэжлийн яамны хувьд хажууд нь ихэвчлэн дагаж явдаг юм даа. 

Р.Гаваа: Тэр утгаар асуугаагүй юмаа. Би өнөө гэрээ хэлэлцээр дээр бидний ярьдаг юмнуудыг түрүүчийн Байнгын хороодууд дээр шүүмжлэлтэй ханддаг юмнуудад Засгийн газар дүгнэлт хийдэггүй юмуу гэж асуусан. 

Т.Энхтайван: За тэгэхээр энэ дээр бас анхаарч үзэж байгаа, тэр урьдны ярьж байсан тэр зөвшилцөх процедурыг хэрвээ зээл, тусламжийг зохицуулах хуулийн төсөл дээр бол нилээн өөр байдлаар, ингэхээр бол урьдчилж энэ талаар мэдээлэл өгч, хэлэлцээрийг зарчмын хувьд тохирохоосоо өмнө тэр хэлэлцээр дээр ер нь ямаршуу чиглэлээр, ямар удирдамжаар одоо баримталж ажиллах вэ гэдэг талаараа бас Их Хурлынхаа Байнгын хороодуудтай ингэж зөвшилцөж, санал бодлыг нь сонсож байж орж байя гэсэн ийм хэлбэрээр бол тэр юу нь дээрээ тусгаж байгаа, энэ бол бас нилээн их удаан яригдаж байгаа, энэ бол бас бид бүгдийн зээл хэлэлцээрийг энэ Их Хурлаар зөвшилцөж, батлуулж, соёрхон батлуулахад гарч байгаа нэг бэрхшээл байгаа учраас энэ дээр нилээн анхаарч ажиллах ийм чиглэлээр бодож байгаа. 

Д.Лүндээжанцан: Жекей гишүүн асуултаа асууя. 

Х.Жекей: Баярлалаа. Энэ зээл аваад тэгээд одоо хэдэн жилийн дараа өөрийнхөө өртгийг нөхөж чадах юм бол тийм тооцоо байдаг юм болов уу. Хоёрдугаарт ер нь эрчим хүчний салбарт авч байгаа зээлийн эргэж төлөгдөх хамгийн оргил үе хэдэн онд байна гэж үзэх юм бэ, тийм тооцоо байгаа юм болов уу, урьд оны авсан зээлийн ерөнхий түвшингээр эргэж төлөгдөх хүүгийнх нь хамгийн оргил он гэж үзэх тийм, бусад одоо зээлүүдтэй одоо харьцуулаад үзэхүйц улс орны эдийн засагт ямархуу байдлаар тусдаг юм бол гэдэг энэ талаар дүгнэлт хийсэн юм байгаа юм болов уу. 

Б.Жигжид: Энэ зээл бол үр ашигтай зээлээ, 20 жилийн хугацаагаар дотооддоо дамжуулан зээлдэх гэрээ Сангийн яам, Эрчим хүчний газар хоёр хийж байгаа. Жилдээ нэг 200-гаад сая төгрөг 10 дахь жилээсээ төлөхөөр байгаа, энэ хугацаанд өртгөө нөхөхөөр ийм тооцоотой ийм зээл байгаа. Хэрэгжих шатандаа. Оргил зээл төлөх оргил хугацаа одоо ч яахав зээлүүд маань өөр өөр, олон зээлүүд бий л дээ эрчим хүчин дээр бол, тэр чинь одоо нөгөө нэг үндсэн байгууллагууд нь өөрөө төлөх учраас газар болгон өөр, ерөнхийд нь бөөгнүүлээд аваад үзэх юм бол 2013-2016 онуудад нилээн тийм өндөр оргил төлөлттэй байх ийм тооцоотой байгаа. 

Д.Лүндээжанцан: Жасрай гишүүн асуултаа асууя. 

П.Жасрай: Би нэг юм ойлгохгүй л байна л даа. Еврогоор зээл аваад тэгээд Германы үндэсний валютаар эргэж төлөхөөр энэ гэрээндээ бичсэн байх юм. Энийг нэг би ойлгохгүй л болчихоод байгаа юм болов уу, энэ ямар учиртай юм бол гэж. 4.9 дээр байгаа байх аа. Зээлдэгч зээлийн төлбөрийг ХБНГУ-ын үндэсний валютаар Франкфуртийн тийм дансанд хийнэ гэж. Гэтэл үндсэн юу чинь евро явж байгаа юм. Энийг нэг тайлбарлаж өгөөчээ гэж хүсч байгаа юм. Хоёрдугаарт нь энэ монгол хэлээ оруулах бололцоо байна уу, үгүй юу 4.8-ийг, зарим нэг нь монгол хэл дээр ч монгол хэл дээр юм байна, ерөөсөө ойлгогдохгүй золиг болоод байна. Жишээ нь ухаан нь тэр 4.8-ыг тайлбарлаж өгөөч. Сэргээн босголтын банк зээлдэгчийн хооронд байгуулсан бусад зээлийн хэлэлцээр буюу энэхүү хэлэлцээрийн дагуу эргэн төлсөн зээлийг дахин зээлд ашиглах асуудлыг Сэргээн босголтын банк бие дааж шийдвэрлэх эрхтэй гээд байгаа юм. Энэ чинь ерөөсөө Германы дотоодын асуудал биш юмуу, энэ энд ямар учиртай орж ирж байгаа юм. Нэг их сайн ойлгогдохгүй байгаа юм, миний хоёр дахь тодруулъя гэсэн юм энэ. 

Гурав дахь энэ түрүүчийн хоёр Байнгын хороодоос дамжуулан зээлдүүлэх зээлийн хүү 4 хувь байна гэхээр зэрэг өндөр байна багасга гээд байх юм. Иргэдийн хугацаатай хадгаламжийн жилийн хүү 12 хувь байгаа шүү дээ, тэрнээс чинь одоо 3 дахин бага хүүтэйгээр үйлдвэрлэлийн орлого олдог газарт давхар зээлдүүлж байхад энийг өндөр байна багасга гэдэг энэ ямар учиртай ийм санал тавиад байгаа юм Байнгын хороо түрүүчийн саналаа бидэнд тайлбарлаж өгөөч. 

Д.Лүндээжанцан: Гараад явчихлаа сая.

П.Жасрай: Энэ бол бараг ерөөсөө тун нэг ойлгогдохгүй л байгаа юм. 

Д.Лүндээжанцан: Дуудуулах уу. Дамиран л гаргасан санал байгаа юм. 

П.Жасрай: Адилхан Байнгын хороо байж байдаг, энэ чинь нөгөө яах нь сайн ойлгогдохгүй байгаа юм. Би тэр орчуулга дээр нэг жоохон л 6.1, 6.2-ын орчуулгыг нөхдүүд минь жаахан эргээд хараач, зарим газар эргэлзээтэй юм байна. Жишээлбэл 6.2 дээр Германы нутаг дэвсгэрээс цаашаа гарч байгаа аливаа зардлыг зээлдэгч хариуцна гээд байгаа юм. Энэ чинь би одоо зөв ойлгож байна уу, буруу ойлгож байна. Зээлдэгч нь ХБНГУ-ын нутаг дэвсгэрийн гадна, энэхүү хэлэлцээрийг байгуулах, хэрэгжүүлэхтэй холбогдон гарах бүх татвар болон улсын бусад хураамжийг хариуцна гэж байгаа юм. Тэгэхээр зээл нь дотор чинь одоо энэ тээврийн зардал, даатгал орчихдог байх л даа. Тэгээд жишээлбэл Оросын нутгаар ч явах юмуу, эсвэл Хятадын нутгаар явбал тэнд одоо манай даах төлбөр хураамж гэж ямар юм байдаг юм бол, тэр нэг их сайн ойлгогдохгүй байгаа юм. За мөн 6.1-ийг нэг жаахан эргэж хармаар байгаа юм. За нэг иймэрхүү л хэдэн асуулт байна л даа. 

Тэгээд ер нь тэр хэний асуудал зөв л асуулт тавьж байна л даа, Ерөнхий сайд маань 22-нд явах бил үү, Ерөнхий сайдын очих үед гарын үсэг зурах тулгуур баримт бичиг энэ гэж байгаа, өнөөдөр бид нар яриад та нар дахиад сайжруул гэж байдаг, энэ чинь ерөөсөө л худлаа яриа байхгүй юу. Одоо тэгээд л ерөөсөө гэрээнийхээ маягтай юман дээр л одоо немц, монгол, англи гурван хэл дээрээ л янзалж чадвал дээд юм тэр болох байх л даа. Гэхдээ яахав дээр ярьж байгаа юм болохоор болох биз, тэгээд би санал, асуултаа холиод л жаахан холион бантан хийчихлээ. 

Д.Лүндээжанцан: Саналаа л хэлчих шиг байна даа ер нь. Хариултыг Энхтайван сайд. 

Т.Энхтайван: Тэгэхээр Жасрай гуай бол чухал асуулт асууж байна л даа. Ер нь өнгөрсөн хоёр жилийн өмнөөс эхлээд Холбооны Герман Улс бол тооцоог бол еврогоор хийсэн, энэ оны 1 сарын 1-нээс эхлээд мөнгөн тэмдэгт нь цаасан мөнгө, зоосон мөнгө нь бол еврод шилжчихсэн, дойч марк гэдэг юм байхгүй болчихсон байж байгаа. Зүгээр энэ дээр бас тогтсон уламжлал Холбооны Герман Улс энэ 40 жилийн хугацаатай гэрээ байгуулж байгаа учраас еврогоор гэдэг маань өнөөдөртөө бол үндэсний валют мөрдөж байгаа валют, гэлээ ч гэсэн төгсгөлд нь бас үндэсний валютаар хийнэ гээд ингээд бас үгчилж оруулсан байна лээ. Тэгэхдээ нөгөө евро гэдгийг л ойлгож байгаа, 40 жилийн дараа евро нь өөрчлөгдчихнө гэдгээр би бас нэг их ойлгоогүй болов уу, яагаад заавал энэ бас хийсэн байгаа юм гэдгийг бид нар асуусан л даа. Гэхдээ бол энд бол нэг их саад байхгүй, гэлээ ч гэсэн үндэсний валют маань евро байх, цаашид байх болов уу гэж бид нар бодож байна гэж тайлбар өгч байсан. 

Тэгээд тэр зээлийг төлөх эргүүлэн төлөх гэрээгээ бол бид нар 2042 он хүртэл бүгдийг еврогоор график хийгээд гаргасан байж байгаа. 

П.Жасрай: Харин тийм байгаа, тэгээд үндэсний валют гээд банкныхаа дансыг өгөөд би будилаад байгаа байхгүй юу. Яг энэтэй холбогдоод би бас ойлгохгүй л байгаа юм. Энэ олон улсын байгууллагууд бол зээлжих тусгай эрхийг нэгжээ болгож аваад инфляцийн нөлөөнөөс эрх биш хамгаалах арга хэмжээ авч байгаа юм л даа. Тэгэхээр энэ Герман дээр болохоор тиймэрхүү юм байхгүй биз дээ. 

Т.Энхтайван: Евро-гоос бол нэгдсэн төв банктай, тэгээд одоо энэ бол бас нэгдсэн бодлого явуулдаг учраас харьцангуй их тогтвортой валют байх ийм одоо тогтвортой валютын хуучин дойч маркын бодлогыг явуулдаг  энэ бол валютын ханшийн хэлзэлбэл нэг их гараад байхгүй гэсэн ийм л бодлогоор хийсэн юм шиг. 

Д.Лүндээжанцан: За Баттулга гишүүн асуултаа асууя. 

Х.Баттулга: Үгүй.

Д.Лүндээжанцан: За тэгвэл Гунгаадорж гишүүн асуух уу. 

Ш.Гунгаадорж: Ганцхан асуулт байна даа. Энэ зүгээр яахав юу юунд энэ зээлийг зориулах юм гэдгийг жаахан ажлын төрөл юмаар хийсэн юм шиг байна. Тэгэхдээ энийг аль юунд нь хичнээр евро, төгрөг нь байх юм гэдгээр хуваарилж харах юм энд байхгүй юу. Энд ийм байна л даа жишээ нь одоо ингээд эрчим хүчний систем, Дэд бүтцийн яамны харъяа газар дээр бид манай Байнгын хорооны даалгавраар бид шалгалт явуулж байгаа л даа. Тэгээд ингээд үзээд яг одоо энэ төсөл хэрэгжиж байгаа нөхцөлдөө нөгөө анх төсөл гэрээнийхээ дагуу ийм ийм зориулалтаар төчнөөн, ийм ийм зориулалтаар төчнөөнийг энэ 8 саяас чинь гээд ингээд үзэх гэхээр яг тулгаад үзэх юм бас нэг их байж өгөхгүй байгаа юм л даа. Ерөнхий л одоо ийм ийм юмнуудад зарцуулна гээд ингээд байгаа юм бол одоо ингээд газар дээр шалгаж байхад тааралдаад л байна л даа. Тэгэхээр энийг одоо тодорхой хийж цаанаа байгаад энэ дээрээ та нар хийж ирдэггүй юмуу, энэ ер нь бараг зээлийн хэлэлцээр ярих болгонд л энийг тодруулж, задалж байгаачээ, задаргаа нь бидэнд харагдахгүй юм зүгээр энэ тараасан бусад улсуудын материал дотор байгаа юм уу, үгүй юу. Энэ задаргааг нь бид сонирхоно, 8 саяас чинь одоо яаж задарч байгаа юм. Зүгээр л энд ажлын нэр биччихэж байна шүү дээ. 

Солонгосын зээл авахад энийг түрүү яриад л бөөн яриа болоод л байна. Энэ одоо яг ингээд эний чинь биелэлтийг танай яамны систем дээр ингээд яг шалгахад бол энэтэй тулж байна л даа. За энд чинь одоо жишээ нь диспетчерийн ачааллыг зохицуулах систем дээр энэнээс хичнээнийг нь зарах ёстой байсан юм, одоо хэдийг нь зараад байна, тэрэвгээр зарагдаж байна уу, эсвэл өөр юм руу явчихаад байгаа юмуу гээд үзэхээр тэр нь одоо тодорхойгүй л байдаг байхгүй юу. Энийг одоо яаж ойлгох юм, энд бол битүү л 8 сая тийм л тоог харж байна, энэ нь яаж задарч байгаа юм. Энэ ийм арга байдаггүй юмуу, яадаг юм, ямар бэрхшээл байдаг юмуу, хаашаа юм. Байнгын хороон дээр ярихад Байнгын хорооны гишүүд, Их Хурлын гишүүд энийг чинь нилээн тодорхой ярьмаар, бүүр анх ярьж байхад талийгч Отгонбилэг хүртэл нилээн энэ дээр чинь бухимдаад, бид чинь нэг баахан тооцоо гээд л байсан, энэ л үргэлжлээд л яваад байгаа юм л даа. Энийг л асуух гэсэн юм. 

Б.Жигжид: Энэ зээл дээр задаргаа байгаа, тараагдаагүй юм болов уу даа. Жишээ нь диспетчерийн системд дээр 11.5 сая дойч марк, монгол төгрөг нь 919 сая дотоодын гаргах хөрөнгө. 110 киловольтын тосон залгуурууд солиход 4 сая дойч марк, 532 сая төгрөг Монголын талын санхүүжилт нь, сургалтын төвийн өргөтгөл дээр 0.5 гэх мэтээр байгаа юм. 

Ш.Гунгаадорж: Ер нь бол байгаа юм байна, тарааж нууц биш юм бол тараагаад энэтэй бас танилцаж баймаар юм.

Б.Жигжид: Гунгаадорж гуайн хоёр дахь асуудал дээр тэр яагаад тэгэж материал юмаа танилцуулдаг, шалгуулж чаддаггүй нөхөр юмуу, энэ чинь нөгөө ажил болгон задаргаатай, тендер зарлаж байгаа тиймээ. Дараа нь хийсэн ажил болгон өөрөө ажлынхаа юмыг гаргаад гүйцэтгэлтэй нь өгөөд хүлээлгэж өгч байгаа. Тайлангаа өгч байгаа, тэгээд эцсийн дүнд хүлээж авдаг ийм номтой. Тэгэхээр тэр шалгуулж байгаа улсууд хариуцлагагүй шалгуулж байгаа юм байна даа.  Манай нөхдүүд анхаармаар юм байна, эсвэл юмаа олдоггүй толгой нь эргэсэн нөхөр байна л даа тэр, тэрнээс биш бүгд задаргаатай, бүгд юутай ялангуяа энэ гүйцэтгэл дээр нилээн нарийн юмнууд нь байгаа юм. За баярлалаа. 

Д.Лүндээжанцан: За ингээд асуулт, хариултаа тасалчихъя. Одоо саналдаа орьё. За тэгэхээр хоёр Байнгын хорооноос Эдийн засаг болоод Төсвийн байнгын хорооноос хоёр санал орж ирсэн тиймээ. Нэгдүгээрт бол удирдлагын зардал буюу тэр зөвлөхийн үйлчилгээний зардлыг 20 хүртэл хувиар бууруул гэж, болж өгвөл 20, тэгээд ер нь бууруулах чиглэлээр, хоёр дахь нь бол тэр дамжин зээлдүүлэх гэрээний 4 хувийг доошлуулах, бууруулах арга хэмжээ ав гэсэн ийм л хоёр юм орж ирсэн. За Жасрай гишүүн ярьж байна, энэ бол боломжтой тоо, хувь гэж. 

П.Жасрай: Зардлыг багасгах дээр жаахан ажиллаад ганц нэг 0.0 пункт ч гэсэн доошоо бол сайн л хэрэг дээ. Яахав одоо ч хугацаа алга л даа, тэр болтол бас нэг ярьвал. Тэр 4 хувь гэдэг дээр би тэр дамжуулан зээлдүүлэхийн жилийн хүү 4 хувь гэдэг чинь одоогийн хүн амын мөнгөний хугацаат хадгаламжийн хүүгийн доод хэмжээнээс 3 дахин бага байна шүү дээ, наана чинь бодитой, эдийн засгийн салбарт өгч байгаа зээл, тэгэхээр энийг багасгана гэж, одоо тэгээд тэр тухайн цаг тулчихсан байхад Германтай очиж ярьдаг дэмий л яриа шиг санагдаж байгаа юм. 

Д.Лүндээжанцан: Тэгэхээр хоёр Байнгын хороо ингээд шийдчихсэн үед бол бид ямар ч байсан тэрийг хавсаргана, манай дүгнэлт дотроо хавсаргана. Тийм учраас оруулахаас өөр арга байхгүй. За Балсандорж. 

Х.Балсандорж: Дамжуулан зээлдэх гэрээний хувьд бол ийм л санал гарсан юмаа. Ажлын хэсэг дээр ярилцаад ялангуяа Японоос эрчим хүчний салбарт өгч байгаа зээлийн хүү бол 3 орчим хувьтай, 2.5-3 хувь байдаг юм л даа дамжуулан зээлдүүлэх гэрээний хүү бол. Тэрэнтэй харьцуулахад харьцангуй бас өндөр юмаа, тийм учраас яриачээ, эрчим хүчний салбарын өртгийг өндөрсгөхгүй байхын тулд болж өгвөл жаахан бага баймаар байна, ядахдаа нэг 3.5 дээр ч байдаг юмуу, 6, 7 дээр авч ирвэл зүгээр юмуу гэсэн санаагаар гаргасан асуудал. 

Д.Лүндээжанцан: За одоо санал хэлэх гишүүд саналаа хэлье. За Гаваа гишүүн. 

Р.Гаваа: Ерөнхийд нь энэ зээлийн зөвшилцөх асуудлыг бид зөвшөөрөх ёстой байхаа гэсэн ийм саналтай. Гэхдээ Эдийн засгийн байнгын хорооны хуралд сууж би эхнээс нь аваад эцсийн хүртэл сонссон, тэнд яригдсан юмнуудыг ч бас бид нар анхаарах ёстой. Тийм учраас цааш нь дамжуулан зээлдэх хүүг багасгах боломж, удирдлага, санхүүжилтийн гэж нэрлэж байгаа үнэн хэрэг дээрээ төсвийн зөвлөгөө өгдөг мэргэжилтнүүдийг хөлсөлдөг тэр зардлыг бууруулах тухай асуудлыг гарцаагүй бид нар дэмжих ёстой байх гэж бодож байна. 

Энэ үүднээсээ өөр бас тэмдэглэж хэлмээр хэдэн зүйл санагдаж байгаа. Энэ бол юу гэхээр эрчим хүчний салбарт үнэхээр одоо үр ашигтай ажиллуулая, тогтвортой ажиллуулая гээд гадаадаас өдий, төдий зээл хөрөнгө авсан хэрнээсээ үр ашиггүй зарцуулдаг техникийн нэгдсэн бодлого байдаггүй, ирээдүйн хэтийн төлөвөө зөв олж харж чаддаггүйгээс болоод түрүүчийн хэдийгээр зээлээр хийгээгүй ч гэсэн өөрийн дотоодын хөрөнгөөр хийсэн гэж байгаа 5.6 жил ашиглаж чадалгүйгээр одоо солих тухай асуудал яригдаж байгаа нь анхаарал татмаар байгаа юм. Тийм учраас аливаа зээл, төслийг хэрэгжүүлэхдээ ер нь цаашдаа бодлогын түвшин энэ яаж энэ салбар цаашаа явж байна вэ гэдгийг харж үзэж байх асуудал гарцаагүй шаардлагатай байна. 

Ийм учраас энэ чиглэлээр Дэд бүтцийн хөгжлийн яамны удирдлага, энэ Эрчим хүчний удирдах газрын нөхдүүдийн мэргэжлийн чиглэлийн удирдлага чинь үнэн хэрэг дээрээ дутаж байгаа юм биш биз дээ. Ийм янзаар улсын хөрөнгө гарын салаагаар урсаад байвал ямар байх вэ гэсэн бодол байгаа юм. Түрүүчийн тэр одоо Хони гээд компани тавьсан төхөөрөмжийг бид нар одоо суллаад л тавих гэж байна, тосон тасалбар бол үнэн хэрэг дээрээ 20 хэдэн жил ажиллаж болдог практик байсаар байхад одоо бид нар 6 жил болохгүй солих гэж байна, энэ бол бүгдээрээ л мөнгө, энэ бол манай ядуу эдийн засагт л дарамт л учруулж байгаа гэдэгт яагаад энэ улсууд дүгнэлт хийхгүй байна вэ гэдгийг ойлгохгүй байгаа учраас би энэ дээр зориуд хөндөж ярья гэж санасан юм. Энэ нэгдүгээр санаа. 

Хоёр дахь санаа нь бол ерөөсөө одоо би түрүүчийн асуултандаа зориуд асуусан, яг энэ удаагийн энэ тохиолдол аргагүй Ерөнхий сайд айлчлах болоод хоног хугацаа тулчихаад гарцаагүй гэрээнд гарын үсэг зурах, түргэн шийдэх хэрэгцээтэй гээд бид ингээд хэлэлцэж байна, энэ ч яахав ийм ойлголцол байж болох л байх. Гэхдээ ер нь энэ гэрээний төсөл юмыг урьдчилж бидэнд танилцуулах, ийм талаар урьдчилж ажиллаж баймаар байна. Би зориуд одоо Байнгын хороодууд дээр урьдчилан гэрээ хэлэлцээрийн зээлийн төслийн тухай асуудлаар зөвшилцөх, соёрхон батлах тухай асуудал ярихад байнга хөндөж байдаг асуудал бол энэ танилцуулах материалыг бүрэн хэмжээгээр бидэнд хүргэж байх тухай ярьдаг. Гэтэл энэ чиглэлээр үнэн хэрэг дээрээ Засгийн газар ямар ч дүгнэлт хийхгүй байна гэж хэлэх бололцоотой байна. Яагаад вэ гэвэл одоо энэ тараасан материал Эдийн засгийн байнгын хороон дээр яахав ажлын хэсэг томилж, явж, нэхэж байсан учраас тэр түрүүчийн одоо хэдэн хувийг ямар зориулалтаар ашиглах гэж байна вэ гэдгээ ярьсан. Манай Байнгын хороон дээр энэ чиглэлээр ямар ч материал тараагдаагүй, ийм байдлаар бид нар дандаа нэг битүү хатуу, шуудайд хийсэн юмыг гаднаас нь хараад батлах гээд байдаг ийм байдлаар явж боломгүй оргиод байна. Тийм учраас иймэрхүү юманд одоо энэ асуудал оруулж байдаг Засгийн газрын холбогдох байгууллагууд, энэ яамдууд энэ дээ анхаарал хандуулахгүй юмуу, тэгэхгүй юм бол бид нар энэ Байнгын хороон дээр энийг ярьж цаг алдаад яах вэ гэсэн ийм сэтгэгдэл төрмөөр байгааг би энд зориуд тэмдэглэж хэлмээр байна. Зөвхөн одоо энэ зээлийн гэрээг л аваад үзэхэд хэдийгээр Гадаад яамныхан орчуулгыг нь албан ёсоор хянасан гээд байгаа хэрнээсээ дотор байж байгаа өгүүлбэрийг монгол хүн уншаад ойлгохгүй байхаар бодоход дараа нь гадаад хэлэн дээр очоод орчуулагдахаар ер нь ямар янзын юм болох бол гэж ингэж л буухаар байна. Тэр битгий хэл 8 дугаар зүйлийн эхэнд энэхүү хөтөлбөр гээд үг дуусгалгүй тэр чигээр нь хаячихсан байна, тэгээд энэ дотор ер нь өнөөдөө юу хийх гэж байгаа нь мэдэгдэхгүй, дараа нь эргүүлээд өөр юм болоод явах ийм жишээтэй байгаа юм, тийм учраас энэ боловсруулж ирж байгаа баримт материал дээр орчуулгын хувьд ч анхаармаар байна. 

Дараагийн санал болгож зориуд хэлэх юм энэ гэрээг англи, герман хэл дээр хийнэ гэсэн байна, би албан ёсоор монгол хэл дээр хийгээсэй гэж, бүр манай Байнгын хорооны дүгнэлтэд оруулж хэлж өгмөөр байна, яагаад энэ бид нар олон улсын гэрээ хэлэлцээрийг заавал хүний хэл дээр хийх ёстой юм, өөрийнхөө хэл дээр яагаад нэг эх нь байж болдоггүй байна. Ийм учраас би бол энэ монгол хэлээ эрх биш үндэсний гэдэг юмаа бас нэг жаахан хүндэтгэвэл яасан юм бэ гэсэн ийм сэтгэгдэлтэй байгааг би зориуд тэмдэглэж хэлье гэж бодсон юмаа. 

За ингээд бүхэлд нь бол яахав гэрээг зөвшилцөх гэж, тэгээд тэр одоо тавьсан саналуудыг харгалзаж үзэж шийдвэрлэх арга замыг бодох, энэтэй холбогдуулаад зөвхөн энэ гэрээтэй холбогдуулж биш, өөр нэг санал байна. Энэ юу гэхээр зэрэг ер нь Монгол Улсын эдийн засгийн амьдралд гарцаагүй чухал шаардлагатай байгаа гадаадаас зээл авах гэж байгаа ийм гэрээ хэлэлцээрүүдийн асуудлыг холбогдох Байнгын хороодууд урьдчилж ярилцаж байх, тэгээд энэний өмнө холбогдох материалуудыг ямар чиглэлээр, ямар нөхцөлөөр тохиролцож үндсэндээ болохыг энэ зөвшилцөх гэдэг нэг хэлбэрдэх арганаас өмнө тохиролцож баймаар байна. Тэгэж бид нар юмаа ярьж, энэ үнэхээр бодитой ийм юм боллоо гээд шийдэж чадвар бид нар үнэхээр төрийн бодлого болгож боловсруулж чадмаар байна. Тэрнээс биш одоо Засгийн газар  ингээд нэгэнтээ хугацаа тулсан, одоо ажиллах арга байхгүй, харин ч одоо яаж орчуулга цэгцлэх вэ гэдэг дээрээ тулчихсан үед бидэнд ирж зөвшилцөнө гэдэг бол үнэн хэрэг дээрээ хэлбэрийн төдий ажил болж бид нар өөрсдийгөө ажил хийсэн улсууд болгож хувиргаж байна, энэ бол үр дүн муутай байгааг зориуд тэмдэглэж хэлмээр байна. Баярлалаа. 

Д.Лүндээжанцан: За Жасрай гишүүн. 

П.Жасрай: За яахав би түрүү хоёр Байнгын хороог хуралдаж байхад хөндийхөн суучихаад зарим нэг юмыг нь сонсож байсан л даа, 3 цагтаа ирээд. Ер нь одоо хугацаа тулчихсан, Ерөнхий сайдын айлчлал байдаг, гол баримт бичиг энэ гэж байдаг, тийм болохоор тэгээд л одоо гарын үсэг зурж л таарах байх. За тэр Гаваа гишүүний хэлсэн тэр жижигхэн хэрнээсээ зарчмын юм байна, тэрнийг нэг ярьж болно биз дээ. Энэ хэлэлцээрийг немц, англи хэл дээр тус бүр 3 хувь үйлдлээ гэж байгаа юм, уг нь бол немц, монгол, англи 3 хэл дээр хийчихээд тайлбарлахад маргаан гарвал англи хэлний эх бичвэрийг үндэс болгоно л гэж олон улсын гэрээн дээр нь тогтчихсон байдаг юм. Энэ дээр яагаад тэгсэн юм бол доо, тэрнийгээ бас явцдаа анхаарна биз дээ гэж бодож байна. 

Эрчим хүчний хувьд бол муу хэлүүлээд л, зээл аваад л, одоо л баахан ачаа өгдөг, хамаг зээл идэж байгаа салбар гээд л хэвлэлээр баахан ярьцгаадаг. Хэрэв энэ нэг сүүлийн хэдэн жилд жаахан зээлийг нь авч өгч нөөц татаагүй бол өнөөдөр Монгол ямар байх байсныг хэлэхэд хэцүү шүү дээ. Харин ч нилээн зээл, гадна талын дэмжлэг тусламж авсны хүчинд ямар ч болов 1990-ээд оны эхний үеийн одоо ер нь сүйрэлд оруулчихаар байсан тэр нөхцөл байдлыг давж гарлаа, хохирол багатай давлаа гэдгийг би тэмдэглэж хэлье гэж бодсон юмаа. 

Гэхдээ эрчим хүчин дээр энд далимдуулаад Жигжид сайд аа, яагаад ч тэр юм эрчим хүчний асуудлаар би сүүлийн үед жаахан ажилласан, Хэнтий аймгийн бүх Засаг дарга сумын надтай уулзая гэсээр байгаад уулзсан, тэгээд тэдний ярьж байгаа, би сайн санаж байна, энэний өмнөх Их Хурлын үед, тэрний ч өмнөх дээр ерөөсөө л Их Хурал дээр хөрөнгө оруулалтын юм ярихад өрсөлдөөд л нэг суманд аваачаад нэг хэдэн чийдэн зүүх гэж 35-ын шугам, хэдэн зуун км-ээр нь ингээд зөндөө хөрөнгө үрсэн, эцсийн дүндээ юу болж байна вэ гэхээр 0.4-ын тэнд нь очдог, сумын Засгийн даргын Тамгын газарт нь хариуцуулаад өгчихсөн Хэнтий аймаг, цаад талд нь байгаа юм нь гэхээр хэдхэн айлын чийдэн байдаг, үйлдвэрлэлийн хэрэгцээ байдаггүй, нөгөө айлууд нь төлбөрийн чадвар байхгүй, одоо Хэнтий аймгийн сумуудын төсөв нь 50.0 сая төгрөгний эрчим хүчний байгууллагуудад өртэй болчихоод ингээд сууж байгаа юм байна. Ийм хөрөнгө оруулалт, ийм аж ахуйч байдал гэж яаж байх юм, их хэцүү харагдаж байна. 

За энэ хуучин Аж үйлдвэрийн комбинат гэж байсан, та нарыг төрөхөөс өмнө байсан нэр дээ, сүүлдээ Арьс ширний үйлдвэрийн нэгдэл, Ноосны үйлдвэрийн нэгдэл гээд манай хөнгөн үйлдвэрийн цогцолбор тэнд байна, би тэрэвгээр явж нэг үзлээ, байдал ямар байна вэ гээд үздээ. Танайхны станцуудаас тэр лүү өгсөн гэж байгаа, тооцож байгаа эрчим хүч төлбөр хийгдэж байгаа хоёрын хоорондын зөрүү чинь 60 хувьд хүрч байна. Өөрөөр хэлбэл гаргасан эрчим хүчний чинь 60 хувь нь алдагдал нэртэйгээр алга болж байгаа байхгүй юу. Тэгээд өнөө өрөндөө баригдчихсан, нөгөө нүүрсний уурхайд юмаа төлж чаддаггүй, энэ өрийн сүлжээ үүсдэг чинь ерөөсөө хэрэг дээрээ эрчим хүч бол одоо хувилдаж ашиглах, хулгай хийх хамгийн чухал объект болж хувирсан. Наадах чинь эргүүлээд л ерөөсөө эдийн засгийг унагаад байна. Тэгээд нэг хэдэн одоо нэг гэрийн хорооллын хэдэн айлуудтай хөөцөлдөөд л, айлуудын бүх чийдэнг нийлүүлэхэд хоёр үйлдвэрийн үйлдвэрлэлийн хэрэгцээний эрчим хүчид хүрэхгүй шүү дээ. Хаана бидний ажил төвлөрөх ёстой байна тэрлүүгээ жаахан анхаарч ажиллаачээ. Тэнд одоо шугам сүлжээний нэг төрийн өмчийн нэг газар байдаг юм гэнээ. Тэр нь яаж байна вэ гэхээр зэрэг тэр дотор байж байгаа гадны хөрөнгө оруулалттай нэртэй, тэр нэг оёдлын баахан үйлдвэрийн эзэдтэй хуйвалддаг бололтой юм. Тэгээд л ерөөсөө тэднээс нэг ёс төдий хэдэн мөнгө авсан дүр үзүүлээд л тэгээд л хамаг мөнгө чинь тэнд одоо алдагдал болж харагддаг юм байна. Надтай уулзсан нэг мэргэжилтэн ярьж байна лээ, за ер нь сардаа 700 сая төгрөгийг л бид нар хуйвалдаад цохичихдог юм даа гэж. Тэнд ажиллаж байгаа хүн цөөхөн хугацаанд ажиллаад гараад явахдаа бол 3 давхар байшин барих хөрөнгөтэй гардаг юм шүү эндээс гэж, тэр ерөөсөө итгэх маягийн, юу гэж байгаа юм дээ надад л ойлгуулах гээд байна лээ л дээ, би тэрэвгээр нэг явж үзсэн юм. 

Тэгэхээр одоо би юу гэж хэлэх байна вэ гэхээр Жигжид сайдаа, одоо ерөөсөө та нар 35-ын шугамаа 35 түгээх станц ортол нь тэрнийгээ ердөө энэ хаанах нь байдаг юм аваад, 35-ын станц руу орсон эрчим хүчээрээ түүнээс цаашихыг нь түргэн хувьчилчихаачээ, тэгээд тэр хувийнхнаас чиний 35-ын станц руу миний өгсөн эрчим хүч энэ байна, төслөө түргэн одоо дансанд хийгээд ир гэж шахах хэрэгтэй. Тэгэх юм бол тэр хувийнхан чинь тэгэж манай төрийнхөн чинь ч тэгэж хувааж иднээ, өөрөө өөрийгөө иддэг хүн гэж хаа байсан юм, байхгүй. Тэр чинь цаад хэрэглэгчдээсээ нэхээд суучихна, тэгэх юм бол одоо энэ эрчим хүчний энэ их алдагдал, энэ их өрийн сүлжээ энэнээс гардаг арга зам чинь тэнд байгаа юм байна л гэж нэг л тийм итгэл, үнэмшил авчихлаа. 

Жигжид сайд ч эртээд нэг телевизээр ярьж байна лээ дээ, яамныхаа зөвлөлгөөн дээр, их л асуудлаа зөв тавьж байна гэж би ойлгосон. Ерөөсөө одоо энэ түгээх шугам сүлжээгээ хувьчлаад, хариуцах хүнд нь хариуцуулахгүй бол энэ нэг шилжилтийн зааг дээр ч одоо нэг баахан цохих юм шиг байна ерөөсөө, доогуур нь ерөөсөө харх шиг иддэг юм байна, сэртийх, сэрвийх л юм байвал идэж л байдаг, ийм байдалд манайхан ерөөсөө бүх нийтээрээ л орчихсон юм шиг харагдаад байгаа юм. Үүний дотор эрчим хүч маань энэнээс л болж унаад байгаа юмуу даа гэж ийм сэтгэлдэл төрсөн, энд би өнөө Эдийн засгийн байнгын хороонд явдаггүй болохоор иймэрхүү юм ярих бололцоо олдохгүй юм, өнөөдөр харин завшаан таарсан учраас би энийгээ хэлчихлээ, энэ саналаа, энэ маань тэгээд протоколд орох байх, за манай Жигжид байна, энэ эрчим хүчнийхэн та нар энийг одоо түргэхэн шиг яахгүй бол энэ чинь хичнээн цаг алдана, төчнөөн их хохирох нь байна шүү. Санхүү, эдийн засгийн яам ч гэсэн тэр хяналт тавьмаар байна, тэгэхгүй бол бид ерөөсөө өөдөө гарахааргүй байна гэдгийг л. 

За тэр хөрөнгө оруулалт дээр учиргүй урт шугам татдаг, өрсөлддөг, тэгээд тэрэвгээр одоо юу ч гэдэг юм би Их Хурлын сайн гишүүн хөрөнгө оруулаад ирсэн энэ тэр гэж тийм юм ярьж эдийн засгийн иддэггээ больмоор байна ерөөсөө. Хөрөнгө оруулалт хийхийн өмнө эрх биш нэг мөнгө тоолдог байх хэрэгтэй шүү дээ. 10, 20 айлын чийдэн асаах гэж хэдэн зуун км 35-ын шугам тавьдаг энэ дампуу юмнаасаа салмаар л байна л даа. Тэгэхгүй бол ерөөсөө болохооргүй байна. За баярлалаа. 

Д.Лүндээжанцан:  За Жигжид сайд.

Б.Жигжид: За би Жасрай хэлснийг бүрэн дүүрэн зөвшөөрч байгаа юм. Энэ дээр би бас нэг Их Хурлынхаа гишүүдэд тайлбар хэлмээр байгаа юм. Тэр нам хүчдэлийн шугам сумууд дээр одоо суманд нь өгчихсөн байгаа юм. Тэгээд төрийн өмчийн мэдлээс гаргаад орон нутгийн өмчид бүртгэсэн байгаа юм. Би одоо энэ нам хүчдэлийн шугамыг ингэж таслаад жижигхэн юм ингэж байдаг буруу, энийгээ одоо мэргэжлийн байгууллагуудад нь өгөөд, за тэгээд тэрлүү гүйгээд л тэр эндэхийн жаахан юмыг таслаад байдаг. 

Хоёрдугаарт тэр сумын төв дээр энийг ашиглаж байгаа хүн нь мэргэжлийн бус хүн байдаг, тэр утас шөрмөс нь аалзны шүлс шиг ийм хачин юмнууд, залгаа болчихсон, тэгээд алдагдал зөндөөтэй. Энийг одоо би ер нь одоо та бүхэн туслалцаа өгөөд, Төрийн өмчийн хороонд хоёр удаа асуудал тавьсан, ерөөсөө бүтэхгүй байгаа юм. Түрүү нэг орж ирсэн, орон нутгийн өмчөөс төрийн өмчид шилжүүлэх дотор энэ байхгүй л байна лээ, ийм юм байгаа юм, бид яриад байгаа асуудал, өмчийн гэдгээр хаягдчихаад байгаа юм. Үнэхээр утгагүй асуудал байгаа юм. 35-аас доош хүчдэлийн шугам сүлжээг бид хувьчилъя гэж байгаа юм, юутай хүүтэй нь хувьчлаад өгөхгүй бол тэгээд ийм хоёр, гурван янзын юм гарна. Манай нөгөө нэг Эрчим хүчний хуулин дээр ч гэсэн дамжуулах сүлжээнээс доошхийг бол хувьчилж болно гээд заачихсан байж байгаа, энийг бол бид түргэн хийе гэж өмнөх хурал дээр бас одоо ер нь түгээх сүлжээгээ хувьчлах ажилдаа орьё гэж байгаа. Энэ жил Улаанбаатар сүлжээ байж байгаа, энэ чинь арай ч болоогүй байх шиг, үнэлгээ гээд. 

Хоёрдугаарт тэр Арьс ширний юу нь дээр таны үздэг Нолог гэдэг хувийн компани байдаг, төрийн өмчийн биш. Тэгээд тэр ингэсэн байгаа юм, түрүүний Засгийн газрын үед тэр Арьс ширний үйлдвэрийн нэгдлийн хавийн бүх хэрэглэгчдийг одоо манай энэ хуучин Цахилгаан шугам сүлжээний газрын дарга нартай ярьж байгаад түгээч болж хувирсан байгаа юм, тэгээд цаад айлуудаас мөнгө хурааж аваад наашаа өгөхдөө жоохон юм өгдөг, тэгэж хуйвалдсан юм шиг байгаа юм. Бид одоо Засгийн газар энэ яам байгуулагдаад 2-3 удаа очуулаад ерөөсөө тоохгүй, улсын байцаагч бүр хөөж явуулаад, ийм хачин, тэгээд сүүлд нь одоо ярьсаар байж энийг зохицуулах газар гарч ирж байж, хуулиар тэр нөхдүүдийг тэр юмыг юу яагаад, тэгээд би хэлсэн юм, энэ айлын юмаар дамжиж гарч ирж байгаа юмыг болиулаад цаагуур нь тусдаа шугам татаад авчих гээд хэрэглэгчдэд хэлсэн байхгүй юу, би өөрөө очиж үзсэн юм. Тэгээд одоо улсууд нь өөрсдөө гэрээ хийгээд тийм юманд дахиж явсан шүүх дээр очихоод энэ гэрээнийхээ дагуу ажиллаж байна гээд шийдвэр гарсан байгаа юм. Тэгээд одоо нэг юм больж байгаа, тэр зохицуулах газар эрхийнхээ дагуу нэг шийдвэр гаргаад, тэгээд болих байх. Ер нь иймэрхүү аргаар өмнө нь тэр нэг түгээх сүлжээг хувьчилж түрээсийн гэрээгээр хувьчилж байгаа гэж түрээсээр ажиллаж байгаа гэж. Цахилгаан станцаар гарсан өөрийн өртгөөс доогуур үнээр бөөний үнэ тогтоож өгсөн байгаа юм л даа гэх мэтийн юм хийсэн байгаа, бүгдийг зохицуулсан одоо. Хувьчлалыг маш түргэн хийе гэдэг юмруу ороод л, одоо янз бүрийн арга хэмжээ авахаар бэлтгэж л байна л даа. 

П.Жасрай: Тэр тэгээд одоо нөгөө төрийн өмчийнх нь нөгөө хувийнхтайгаа муудалцаад тэгээд Дөнгөтийн тэр бууруулах станцаас модон шон дээр нөгөө тохиролцдог одоо тэр гадаадын хэдэн оёдлын үйлдвэртээ одоо яахав дээр аргалж жаахан юм янзлах нь л дээ, тэгээд модон шон дээр нэг муу утас татаад зогсож байгаа юм. Тийм юм хийж дампууруулж байхын оронд зүгээр ерөөсөө л 35-ын под станц руу орж байгаа цахилгаанаа яг хэмжиж хувийнхад өгчихөөд л тэгээд л мөнгөө татаад авах хэрэгтэй, тэгвэл хэвийн болоод явчихна. Тэгээд энэ чинь өрсөлдөж хувааж идэх гээд одоо тэгээд баллаж байгаа юм байна шүү дээ ерөөсөө. 

Д.Лүндээжанцан: За санал дууссан байна, за ингээд би санал хураалгахын өмнө хэдэн асуудлаар төвлөрүүлж санал хураая. Ер нь бол энэ хугацаа давчдаж ирүүлсэн, энэ бол яахав бодит шалтгаантай гэж үзье. Гэхдээ ер нь бол энэ асуудал бол нэг биш удаа давтагдаж байгаа, тийм учраас бол энэ түрүүчийн Байнгын хорооны хурлууд дээр гарсан л даа Засгийн газар луу бичиг явуулъя гэж 3 Байнгын хороо хамтраад, тухайн жилд авах гэж байгаа зээлүүдийн ерөнхий жагсаалтыг гаргаж ирээ, тохиролцоо анхан шатанд, хоёрт нь бол одоо хугацаагийн шахаж оруулж ирж бэлтгэл хангаж, ул суурьтай хэлэлцэх асуудлаар хүндрэл учруулж байгааг анхааруулсан ийм бичгийг явуулъя гэж түрүү Төсвийн байнгын хорооны дарга Баяртсайхан, Эдийн засгийн байнгын хорооны дарга Очирхүү хоёр надад санал тавьсан, ингээд 3 Байнгын хорооны өмнөөс явуулах энэ бичгийг одоо Элбэгдорж хийнэ, 2 заалттай. 

Хоёрдугаарт бол сая хэд хэдэн асуудлаар саналууд гарлаа. Энэ нэгдүгээрт энэ гэрээ хийхдээ холбоотой, за энэтэй холбогдуулаад одоо энэ гэрээ ингээд ороод ирнэ, бүүр одоо манийг бол бүр Аюулгүйн зөвлөлийн хурал дээр 5 дахийн үдээс хойш анх удаагаа би сонсож байгаа, тэгсэн чинь 22-нд айлчилна, тэрний өмнө зөвшилцсөн байх ёстой, тэгсэн чинь ирээгүй байгаа юм тэр үед, тэгээд орой орж ирж байгаа юм, тэгээд 1 дэхийн өглөө тарааж эхэлж байгаа юм хүмүүст, ингээд одоо осолдохгүй л бид энэ Байнгын хороо энэ өнөөдрийнхөө Засгийн газрыг бид дэмжиж байгаа учраас л оруулж байгаа болохоос биш, ерөөсөө Парламент бол зүгээр энийг кондицед хүрээгүй юмыг хэлэлцэхгүй гээд л хаячих ёстой. Одоо дараагийнх нь бол ингэж харьцана. Тэгээд болохоо байлаа, ингээд болохоо байлаа, за гэтэл байна шүү дээ уян хатан хандах юм гараад ирнэ, гарцаагүй Монголд үнэхээр чухал юмыг нойр, хоолгүй явж бүтээгээд, тэр нь бол авахаас арга байхгүй, аминд тулсан, үнэхээр чухал юм оруулаад ирвэл одоо бид шөнө нь хуралдаад л гаргаад өгнө, энэ бол тийм биш шүү дээ нөхдүүд минь. 

Юмыг чинь ялгаатай үзье л дээ, бид яахгүйгээр, үнэхээр одоо Монголд хэрэгтэй чухал юм оруулаад ирэх тохиолдол гарч ирж болно л доо, жишээ нь Оюу толгойг эзэмших болоод маш яаралтай шинэ хөрөнгө оруулалтууд орж ирэх болсон, тэрнийг хангасан нэг тийм том бүтээн байгуулалтын юм оруулаад ирье л дээ, эсвэл одоо Монгол дээр хүнд даацын онгоц буудаг Дорнодын талд том аэродром байгуулах боллоо гээд хөрөнгө оруулалт гараад нэг хэсгийг нь манайх зээл авах болоод оруулаад ир, та нар хөөцөлдөөд, ер нь тийм учраас ингэдэггүй ингэж их том юм бүтээчихсэн юм шиг явдаг. Одоо энэний дараа надад сая байна шүү дээ, Скада системийн товч танилцуулгаа авчраад тавьчихсан. Дээр нь бас энэтэй холбогдуулаад хийх ажлууд дутуу байна гээд Дамиран гишүүн санал гаргаад байгаа, ямар блокыг яах гээд, тэргүйгээр энэ бас явахгүй гэж байгаа зарим нь. Тэгэхээр юмыг бүтнээр нь оруулж ирдэггүй, одоо энэ дутуу мэдэв үү, одоо дахиад оруулаад ирэхээр дахиад баахан яриа гарна. Тийм биз Алтанхуяг даргаа, зарим юмнууд дутуу байна гээд сая Дамиран гишүүн яриад байгаа. Үгүй юу. Байхгүй, туслах чанарын юм байгаа юмуу. За тэгэхдээ тэр энэ тэрийгээ эртнээс оруулж ирэх хэрэгтэй байна. 

Би зүгээр энийг яах вэ гэхээр одоо түгээх сүлжээ том урт шугам, тэгээд Монгол Улсын эдийн засгийн аюулгүй байдалтай холбоотой юм байна даа тэр талаас нь бодоод бид дэмжихээс аргагүй юм байна гэсэн юутай байна. Тэгээд ингээд энэ гэрээг ерөнхийд нь байгуулахыг зөвшөөрч дэмжье гэсэн саналтай манай Байнгын хорооны гишүүд гараа өргөнө үү.

За 100 хувь санал гаргалаа, түрүүнд нь 4 гишүүн саналаа өгчихөөд хамт гарсан. 

За тэгээд энэтэй холбогдуулаад Эдийн засгийн байнгын хороо, Төсвийн байнгын хороо хоёрын оруулж ирсэн тэр хоёр асуудлыг дэмжээд тэр дүгнэлтэндээ тусгаад явуулъя гэсэн саналтай гишүүд гараа өргөнө үү. Яахав тэр Жасрай гишүүн юу нь дээр цөөнх болж байгаа, зээлдэх гэрээний 4 хувь дээр бол.  За тэгээд 3 Байнгын хорооны протоколыг хавсаргана нөхдүүд, манай дүгнэлтэн дотор хавсаргана, тэгээд маргааш үдээс хойш юмуу, нөгөөдөр, маргаашдаа багтааж управлений хийсэн юугаа өгье, протоколоо өгье, дүгнэлтээ өгье. За ингээд ажиллацгаа. Хурал дууссан тул та бүхэнд талархалаа илэрхийлье.  

Энэ өдрийн хуралдаан 17.30 цагт өндөрлөв. 

